
“lm-fan muammolari tadqiqotchilar talginida” mavzusidagi respublika ilmiy konferensiyasi

Ushbu ilmiy konferensiya “llm-fan va ilmiy faoliyat to ‘g ‘risida” O ‘zbekiston Respublikasi
Qonuni, O‘zbekiston Respublikasi Prezidentining ilm-fan va ta’lim sohasini rivojlantirishga
qaratilgan tegishli qarorlarida ko'zda tutilgan vazifalar ijrosini ta’minlash, talabalar,
magistrantlar, doktarantlar va yosh olimlarning ilmiy tadqiqot natijalarini keng yoritish magsadida
“Talgin va tadgiqotlar” ilmiy-uslubiy jurnali tahririvati (O ‘zbekiston Respublikasi Prezidenti
Administratsivasi huzuridagi Axborot va ommaviy kommunikasiyalarni rivojlantirish agentligining
1540-sonli Guvohnoma, ISSN 2181-3035, talginvatadgiqotlar. uz veb-sayti) tomonidan tashkil etib
boriladi.

ADABIYOT DARSLARIDA MUSTAQIL TA’LIM KO‘NIKMALARINI
SHAKLLANTIRISH: METODLAR VA YONDASHUVLAR

Ro‘zimurodova Gulasal Rustam qizi
Buxoro davlat pedagogika instituti O*zbek tili va adabiyoti yo‘nalishi

1-bosqich magistranti

Annotatsiya: Ushbu maqgolada adabiyot darslarida o‘quvchilarning mustaqil
ishlarini tashkil etishning samarali usullari va ularning ta’lim-tarbiyadagi ahamiyati
yoritilgan. Mustaqil ish orgali o‘quvchilarda ijodiy fikrlash, tahlil gilish, mulohaza
yuritish, izlanish va o‘z ustida ishlash ko‘nikmalari shakllanadi. Dars jarayonida
qo‘llanilishi mumkin bo‘lgan metodlar — tahliliy yondashuv, loyiha usuli, interaktiv
texnologiyalar, portfoliolar asosida mustaqil ishlash imkoniyatlarini ko‘rsatib
berilgan. Shuningdek, 6-sinf adabiyot darsligi asosida, xususan G*afur G*ulom ijodi
misolida amaliy tavsiyalar keltirilgan.

Kalit so‘zlar: Mustaqil ish, metodika, ijodiy fikrlash, muammoli ta’lim,

innovatsion yondashuv, tahlil, badiiy matn, portfoliolar.

Kirish. Zamonaviy ta’lim jarayonida shaxsga yo‘naltirilgan yondashuv asosida
har bir o*quvchining intellektual, ijodiy va mustaqil fikrlash salohiyatini rivojlantirish
muhim masalaga aylangan. Ayniqgsa, adabiyot fani bu borada keng imkoniyatlarga
ega, chunki u o‘quvchilarning nafaqat bilim, balki ma’naviy-axloqiy tarbiyasini ham
ta’minlaydi. Badiiy adabiyot bilan ishlash jarayoni orqali o‘quvchilar asardagi
voqgealarni tahlil giladi, obrazlarni tushunadi, muallif g*oyasini izlaydi. Bu esa ularda
mustaqil fikrlash, mulohaza yuritish va xulosa chiqarish ko‘nikmalarini
shakllantiradi.

Ushbu maqolada adabiyot darslarida o*quvchilarning mustaqil ishlarini tashkil
etish metodlari, ularning shakl va vositalari hamda amaliy tajriba asosida tahlili

yoritiladi.

Adabiyot darslarining tarbiyaviy va ma’naviy-ma’rifiy ahamiyati

Adabiyot fani — o‘quvchilarda estetik did, badiiy tafakkur, tahliliy yondashuv,

milliy va umuminsoniy qadriyatlar haqida tasavvurni shakllantiradigan asosiy
fanlardan biridir. Dars jarayonida fagatgina muallif hayoti yoki asar mazmuni bilan
cheklanmasdan, o‘quvchilarni ularning ichki dunyosini ochishga, obrazlar orqali
vogelikni anglashga va har bir badiiy matndan mustaqil xulosa chigarishga o‘rgatish
lozim. Bu esa o‘quvchini passiv tinglovchidan faol ishtirokchiga aylantiradi [1, B.
224).

Bunday faoliyat, o‘z navbatida, o‘quvchilarning mustaqil ishlariga bo‘lgan
ehtiyojini kuchaytiradi, shaxsiy fikr bildirishga, bahs-munozaralarda qatnashishga
undaydi.

Mustagqil ish tushunchasi va uning darsdagi o‘rni

Mustaqil ish — o‘quvchining bilim olishdagi shaxsiy ishtiroki, o‘z ustida ishlashi,
izlanishi va natijaga erishish harakati bilan bog‘liq faoliyatdir.

Mustaqil ishlarni tashkil etishning eng sinalgan usullari evristik suhbat, seminar
darslar, mantiqiy topshiriglar, yangi mavzuni o‘rganishda muammoli vaziyatlar va
bilimlarni tekshirish sanaladi. Bundan adabiy ta‘limdagi barcha tadbirlar faqat
o‘quvchining mustaqil fikrlashigagina qaratilishi kerak, degan biryoglama xulosa
chigmasligi zarur. Ta'lim amaliyotida o‘qitish borasidagi barcha muammolarni faqat
bir o‘zi hal qgila oladigan metod yo‘q. Bu mustaqil ishlarga ham bevosita daxldordir
[2, B. 330].

U adabiyot darslarida turli shakllarda namoyon bo‘lishi mumkin:

¢Yozma mustaqil ishlar: badiiy tahlil, insho, personajlar xarakteristikasi;

*Og‘zaki topshiriglar: savol-javob, tahliliy fikr bildirish, darsda bahs qilish;

eljodiy topshiriglar: hikoya yozish, she’rga javob yozish, dramatik sahna tuzish;

e Axborot-tahliliy ishlar: muallif hagida ma’lumot yig‘ish, asaming tarixiy va
madaniy konteksti haqida izlanishlar olib borish.

Mustaqil ishlar o‘quvchilarning faolligini oshirish bilan birga, ularning

bilimlarni egallash darajasini chuqurlashtiradi, ijodiy fikrlashga yo‘naltiradi va o‘z-

o‘zini baholash ko‘nikmalarini shakllantiradi. [1, B. 224].

Darsning mazmuni, pedagogik topshiriglar mustaqil ishlarning xarakteri va

tarkibini belgilashi lozim. O*qituvchi o‘quvchilar oldiga mantiqiy topshiriq qo‘yar
ekan, uning muvaffaqiyatli bajarilishi uchun zarur shart-sharoitni ham yaratishi
kerak. Buning birinchi sharti dalillarning yetarliligi, vazifaning aniq
ifodalanganligidir. O*qituvchi ishni bajarish yuzasidan dars so'ngida 3 - 7 daqiqali
suhbat o‘tkazishi lozim. O‘quvchilar mustaqil ishlayotganda nimaning ustida, ganday
ish yuritishni aniq bilishlari kerak. [2, B. 330]

Adabiyot darslarida mustaqil ishlarni tashkil etish metodlari

O*quvchilarning mustaqil faoliyatini tashkil qilishda o‘qituvchining metodik
yondashuvi alohida ahamiyatga ega. Quyidagi metodlar ko‘proq natija beradi:

1. Tahliliy metod — asar syujetini bosqichma-bosqich o‘rganish, obrazlarni
ochish, ularning harakatlarini tahlil gilish orqali o‘quvchi mustaqil fikr yuritishga
o‘rgatiladi.

2 Muammoli ta’lim — o*quvchiga savollar orqali muammo qo‘yiladi va u
bu muammoni asar asosida hal etishga intiladi. Masalan: “Asar gahramoni boshqa
yo‘l tutganda nima bo‘lardi?”

3. Loyiha metodi — o‘quvchilarga mustaqil ravishda izlanish olib borish,
o‘z bilim va tasavvuriga tayanib biror asar yuzasidan taqgdimot, video, devoriy gazeta
tayyorlash topshiriladi.

4. Portfoliolar tuzish — o‘quvchining o°z ishlari, tahlil, fikr va izlanmalarini
tizimli ravishda to‘plab borishi orqali ularning rivojlanish yo‘nalishi kuzatib boriladi.

- A Interaktiv metodlar — “Aqliy hujum”, “Insert”, “Klaster”, “Sinkveyn”
kabi metodlar o‘quvchilarni darsga jalb qilish, ularni o°z fikrini erkin ifoda etishga
undash uchun samaralidir.

6-sinf adabiyot darsligi asosida amaliy tajriba: G‘afur G‘ulom ijodi
misolida

6-sinf adabiyot darsligida berilgan G*afur G*ulomning “Shum bola”, gissasini

o‘rganish jarayonida o‘quvchilarga quyidagi mustaqil ish shakllarini qo‘llash

mumkin [3]:

1. Qissaga asoslangan reja tuzish: Har bir bob yoki asosiy vogealarga ko‘ra

soddalashtirilgan tarzda reja tuziladi.

2. G*afur G*ulomning hayoti va ijodi haqida slayd tayyorlash: O*quvchilar
mustaqil ravishda yozuvchi haqida slayd, plakat yoki elektron taqdimot
tayyorlashadi.

i “Shum bola” gissasidagi epizodga mos rasm chizish va uni og‘zaki
izohlash: Masalan, Shum bolaning bozorda bo‘lishi, tandir atrofida bo‘lgan voqealar
yoki so°z ustasi bo‘lib qutulgan joylar.

4. Qissaning bir gismini rollarga bo‘lib ifodali o*qish yoki sahnalashtirish:
O*quvchilar rollarni o*zaro tagsimlab, sahna ko‘rinishi tayyorlashadi.

5 Qissa asosida qisqa video yoki audio lavha tayyorlash: Guruh bo‘lib
kichik videoroliklar (masalan, intervyu formatida) yaratiladi.

”»

6. “Men Shum bola bo‘lganimda... ” mavzusida kichik insho yozish:
O*quvchilaming voqealarga shaxsiy munosabatini aniqlash va fikrini erkin bayon
qilish.

7. “Shum bolaga maktub” yozish: O‘quvchilar gahramonga murojaat
tarzida fikrlarini yozadilar: maslahat, tanbeh yoki maqtov.

8. Qissa asosida test savollari tuzish: O‘quvchilar bir-birlariga savollar
tuzib, sinfdoshlarini sinovdan o‘tkazishadi.

Bunday topshiriglar o*quvchilarni izlanishga, o‘z fikrini ifodalashga, adabiyotga
bo‘lgan qiziqishini orttirishga xizmat qiladi. Bu orqali o‘qituvchi nafagat bilim
beradi, balki o‘quvchining shaxsiy rivojlanishiga zamin yaratadi.

Xulosa. Adabiyot darslarida o‘quvchilaming mustaqil ishlarini tashkil etish —
zamonaviy ta’lim talablaridan biridir. Bu faoliyat orqali o*quvchilar mustaqil fikrlash,
tahlil gilish, o‘z ustida ishlash va ijod qilishga o‘rganadilar. O‘qituvchidan esa har bir
darsga ijodiy yondashuv, to‘g‘ri metod tanlash, o‘quvchini rag‘batlantira olish
mahorati talab etiladi. Mustagqil ishlar tizimli va bosgichma-bosgich yo‘lga qo‘yilsa,

o‘quvchilarda o‘qishga bo‘lgan motivatsiya kuchayadi, ta’lim sifati oshadi va har bir

o‘quvchi o°z bilimini amaliyotda qo‘llay oladigan darajaga yetadi.

